
P.U. (A) 291

AKTA KANAK-KANAK 2001

PERATURAN-PERATURAN KANAK-KANAK (TEMPAT SELAMAT) 2017

PADA menjalankan kuasa yang diberikan oleh seksyen 82 dan 128
Akta Kanak-Kanak 2001 [Akta 611], Menteri membuat peraturan-peraturan yang

berikut:

BAHAGIAN I
PERMULAAN

Nama dan permulaan kuat kuasa
1. (1) Peraturan-peraturan ini bolehlah dinamakan Peraturan-Peraturan

Kanak-Kanak (Tempat Selamat) 2017.

(2) Peraturan-Peraturan ini mula berkuat kuasa pada 1 Oktober 2017.

Tafsiran
2.  Dalam Peraturan-Peraturan ini, melainkan jika konteksnya menghendaki makna

yang lain—

“Jawatankuasa” ertinya Jawatankuasa Penasihat Disiplin dan Intervensi yang

ditubuhkan di bawah peraturan 34;

“kakitangan” ertinya mana-mana kakitangan suatu tempat selamat;

“pegawai pergigian” ertinya pengamal pergigian berdaftar yang dalam

perkhidmatan Kerajaan;

“Pengarah” ertinya Pengarah Bahagian Kanak-Kanak Jabatan Kebajikan

Masyarakat;

“Pengerusi” ertinya Pengerusi Lembaga Pelawat yang dilantik di bawah

peraturan 5;

